
తే.గీ. ఏవిలాసిని సాపత్న్య మెన్నబడియె | ధాత్రిచేతను నీలాసుగాత్రిచేత

      నట్టి యఖిలాండకోటి వేధోండమాత !  కలిమిదేవత మాయింట • నిలుచుఁగాత |






———♦ బ్రహ్మ స్తవము ♦———






చ.   కడుపును గద్దెయున్ సిరికిఁ • గోపురమై సిరి మాతృభావమున్

      బడయఁగ వాక్సతీమణి దివాణము మోమయి వాక్కు భార్యగా

      నడరఁగ లోకనాథ చతురాస్య మహాంకములంది దేవతా

      వళులకుఁ బెద్దగాఁ గులుకు • బ్రహ్మ చిరాయువు మా కొసంగుతన్ II






———♦ సరస్వతీ స్తవము ♦———






సీ.  అనయంబుఁ దలవాకిలి నివాసముగ నిల్చి | యేవెలఁది వరసాహిత్య మెనసె

     సతతంబు గణవృత్తి • సామాన్యమై యొప్పి | యేకొమ్మ సత్యమం • దిఱవుకొనియె.

     నిరత సురాగ తాళరసప్రచారయై | యేచాన విద్యాసమేతయయ్యె

     నిత్యంబు వస్త్రభారత్యాగవిముఖయై | యేలలన పదార్థ • మూలయయ్యె



తే.గీ. సర్వదా నిఖిలవర్ణ సంసక్తయగుచు; 

      సేపడంతుక శుద్ధవర్ణేద్ధయయ్య

      నట్టి యద్భుతచరిత య • య్యజునిగరిత | 

      పలుకు దేవత నానోట , నిలుచుఁగాత ||






———♦ విఘ్నేశ్వర స్తుతి ♦———






చ.  అలవడు నెద్దు సింగమును, నంచయు నేనుఁగు మేక దున్న రా

     చిలుకయు నెమ్మి వాహన విశేషము లౌటొకవింతగా దటం

     చెలుకహుమాయి వీపుపయి • నెక్కి సికారులు సేయునట్టి యం

     కిళులనబాబు నాదుకృతికిం దొలగించుత నంతరాయముల్ ॥






———♦ శ్రీవీరాంజనేయ స్తవము ♦———








సీ.  పాథోధి సంసార • పాథోధితోఁగూడ | దరియించె నే వనే చరవరుండు

     రామాఖ్య లోకాభిరామాఖ్యతోఁ గూడ | గ్రహియించె నేమహా కవివరుండు

     రాగోద్యమము వీత రాగోద్యమముతోఁడ | నలరించె నేమహా ఫలభుజుండు

     అరివర్గవధ మదాద్యరివర్గవధతోఁడ | నొనరించె నేమహా • వినయశాలి



తే.గీ. నట్టి మహనీయు నక్షశిక్షాభిధేయు | సర్వదాజేయు విబుధవిచారణీయు

      భూరితత్వామరుద్రుమ • మూలనిలయు | నిత్యశుభకాయు వీరాంజనేయుఁ గొలుతు ||






———♦ ఇష్టకామేశ్వరీ స్తవము ♦——— 






చ.  జలమును వేడి శంభునినిశాతశరంబున నుర్వినుండి వె

     ల్వడఁ గని దోయిలించి పదిలంబుగఁ దాఁ బదిమార్లు గ్రోల న

"https://te.wikisource.org/w/index.php?title=పుట:శ్రీ_దేవీ_భాగవతము_-_దాసు_శ్రీరాములు.pdf/45&oldid=389031" నుండి వెలికితీశారు


					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 22 మార్చి 2022న 00:48కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

